
 ᑐᓐᓂᖅᑯᑎᑦ 

 

ᓄᓇᕗᑦ ᐅᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ 

 

ᐃᒪᐃᑦᑑᓪᓗᒍ 

 

ᑐᓴᒐᒃᓴᖅ:        ᐃᓱᒪᓕᐅᕈᑎᒃᓴᖅ:    X 

 

ᐱᔾᔪᑎ: ᑐᓴᖅᑎᑦᓯᓂᖅ ᑐᒑᓕᖕᓂᒃ ᕿᓚᓗᒐᕐᓄᑦ ᒥᐊᓂᖅᓯᓂᕐᒧᑦ ᐊᒻᒪ ᐃᒪᕐᒥᐅᑕᓕᕆᔨᒃᑯᑦ ᑐᓴᕋᓱᐊᕐᓂᕆᔭᖓᑦ 

 

ᖃᓄᐃᓚᐅᕐᒪᖔᑦ:  ᔮᓐᓄᐊᕆ 11th, 2011-ᖑᑎᓪᓗᒍ ᓄᓇᕗᑦ ᐅᒪᔪᓕᕆᔨᕐᔪᐊᑦ ᐃᖅᑲᓇᐃᔭᖅᑎᖏᑦ  (RK, LF) 

ᑲᑎᒪᖃᑎᖃᓚᐅᖅᑐᑦ ᐃᒪᕐᒥᐅᑕᓕᕆᔨᒃᑯᓐᓂᒃ, ᓄᓇᕗᑦ  ᑐᓐᖓᕕᒃᑯᑦ ᑎᒥᖓᓐᓂᒃ ᐊᒻᒪ ᓄᓇᕗᑦ ᒐᕙᒪᒃᑯᖏᑕ 

ᐃᖃᓗᓕᕆᔨᖏᓐᓂᒃ ᐊᒻᒪ ᓇᑦᑎᓕᕆᔨᖏᓐᓂᒃ ᐅᖃᐅᓯᖃᖁᓪᓗᒋᑦ ᓯᕗᓂᒃᓴᑦᑎᓐᓂ ᑐᒑᓕᖕᓄᑦ ᕿᓚᓗᒐᕐᓄᑦ 

ᒥᐊᓂᖅᓯᔾᔪᑎᒃᓴᓂᒃ ᓄᓇᕗᒥ.  ᐱᐊᕆ ᕆᓵᑦ ᐃᒪᕐᒥᐅᑕᓕᕆᔨᒃᑯᓐᓄᑦ ᖃᐅᔨᓴᖅᑎᕐᔪᐊᖅ ᑐᓂᓯᓚᐅᖅᑐᖅ 

ᖃᐅᔨᓴᖅᑎᒻᒪᕆᐅᔪᑦ ᐱᔾᔪᑎᒋᔭᖓᓂᒃ ᐃᒪᕐᒥᐅᑕᓕᕆᔨᒃᑯᑦ ᐊᑐᓕᖁᔭᓕᐊᖓᓐᓂᒃ ᒥᐊᓂᖅᓯᔾᔪᑎᒃᓴᓂᒃ ᕿᓚᓗᒐᕐᓄᑦ 

ᑐᒑᓕᖕᓄᑦ ᐊᐅᔭᒃᑯᑦ ᓇᔪᖅᐸᒃᑕᖏᓐᓂ.  ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦ ᐃᓱᒫᓗᒍᑎᒥᖕᓂᒃ ᓇᖢᓇᐃᖅᓯᓚᐅᖅᑐᑦ 

ᐅᓪᓗᒥᒧᑦ ᑎᑭᓪᓗᒍ ᑐᑭᖃᓪᓚᕆᒃᑐᓂᒃ ᓄᓇᓕᖕᓂᑦ ᑐᓴᕋᓱᐊᕐᓂᖃᖅᓯᒪᖏᒻᒪᑕ ᐱᓪᓗᒋᑦ ᐃᒪᕐᒥᐅᑕᓕᕆᔨᒃᑯᑦ 

ᐊᑐᓕᖁᔭᓕᐊᕆᓯᒪᔭᖏᑦ ᒥᐊᓂᖅᓯᔾᔪᑎᒃᓴᐅᔪᑦ ᕿᓚᓗᒐᕐᓄᑦ ᑐᒑᓕᖕᓄᑦ ᐊᐅᔭᒃᑯᑦ ᓇᔪᖅᐸᒃᑕᖏᓐᓂ.    ᓄᓇᕗᑦ 

ᐅᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᐅᖃᓚᐅᖅᑐᑦ ᑲᑎᒪᔨᐅᔪᑦ ᐃᓱᒪᒃᓴᖅᓯᐅᕈᑎᖃᕐᓂᐊᖏᓐᓂᖏᓐᓂᒃ 

ᒥᐊᓂᖅᓯᔾᔪᑎᓄᑦ ᐊᐅᓚᓂᕆᔭᖏᓐᓂᒃ ᕿᓚᓗᒐᕐᓄᑦ ᑐᒑᓕᖕᓄᑦ ᑭᓯᐊᓂ ᐃᒪᕐᒥᐅᑕᓕᕆᔨᒃᑯᑦ ᑐᓂᓯᓚᐅᖅᑎᓪᓗᒋᑦ 

ᐊᑐᓕᖁᔭᓕᐊᖏᓐᓂᒃ ᒥᐊᓂᖅᓯᔾᔪᑎᒃᓴᓂᒃ ᑐᒑᓕᖕᓄᑦ ᐊᐅᔭᒃᑯᑦ ᓇᔪᒐᖏᓐᓂ ᐊᒻᒪ ᐅᓄᕐᓂᖏᓐᓂ, 

ᐱᖃᓯᐅᑎᓯᒪᓪᓗᑎᒃ ᐊᖑᓇᓱᖕᓂᕐᒧᑦ ᒪᓕᒐᖏᑦ, ᑐᒃᓯᕋᐅᑕᐅᓚᐅᖅᓯᒪᔪᑦ ᑎᑎᖅᑲᑎᒍᑦ ᓄᓇᕗᑦ ᐅᒪᔪᓕᕆᔨᕐᔪᐊᑦ 

ᑲᑎᒪᔨᖏᓐᓄᑦ ᔮᓐᓄᐊᕆ 19th, 2011-ᒥ ᑎᑎᖅᑲᖏᓐᓂ ᒥᓂᔅᑕᖓᓐᓄᑦ ᐃᒪᕐᒥᐅᑕᓕᕆᔨᒃᑯ.ᑦ  ᐊᐅᓚᑦᓯᔨᐅᖃᑕᐅᔪᑦ 

ᐊᖏᓚᐅᖅᓯᒪᔪᑦ ᑲᑎᒪᖃᑎᖃᕈᒪᓪᓗᑎᒃ ᕖᕝᕗᐊᕆᒥ ᐅᖃᐅᑕᐅᓂᐊᕐᓗᓂ ᐊᐅᓚᑦᓯᖃᑎᒌᖕᓂᐅᔪᖅ ᑕᒪᑐᒧᖓ 

ᐱᔾᔪᑎᐅᔪᒧᑦ. 

 

ᕖᕝᕗᐊᕆ 4th, 2011-ᖑᑎᓪᓗᒍ ᓄᓇᕗᑦ ᐅᒪᔪᓕᕆᔨᕐᔪᐊᑦ ᐃᖅᑲᓇᐃᔭᖅᑎᖏᑦ  (RK, LF ᐊᒻᒪ AS) 

ᑲᑎᒪᖃᑎᖃᓚᐅᖅᑐᑦ ᐃᒪᕐᒥᐅᑕᓕᕆᔨᒃᑯᓐᓂᒃ, ᓄᓇᕗᑦ ᑐᓐᖓᕕᒃ ᑎᒥᖓᓐᓂᒃ ᐊᒻᒪ ᓄᓇᕗᑦ ᒐᕙᒪᒃᑯᖏᑕ 

ᐃᖃᓗᓕᕆᔨᖏᓐᓂᒃ ᐊᒻᒪ ᓇᑦᑎᓕᕆᔨᖏᓐᓂᒃ ᓴᓇᖁᓪᓗᒋᑦ ᐃᑲᔪᖃᑎᒌᒡᓗᑎᒃ ᓯᕗᒧᐊᒃᐸᓪᓕᐊᔾᔪᑎᒃᓴᖏᓐᓂᒃ 

ᒥᐊᓂᖅᓯᔾᔪᑎᒃᓴᑦ ᐊᒻᒪ ᓴᓇᔭᐅᓂᖏᑦ ᑲᑎᓐᖓᔪᑦ ᐅᒪᔪᖅᑕᐅᔪᓐᓇᖅᑐᑦ ᑭᒡᓕᒃᓴᖏᑦ ᕿᓚᓗᒐᕐᓄᑦ ᑐᒑᓕᖕᓄᑦ 

ᓄᓇᕗᒥ.  ᐃᓘᓐᓇᖏᑦ ᑲᑎᒪᖃᑕᐅᔪᑦ ᐊᖏᓚᐅᖅᑐᑦ ᓄᓇᓕᖕᓂᑦ ᑐᓴᕋᓱᐊᕆᐊᖃᕐᓂᖏᓐᓂᒃ ᖃᓄᖅ ᑐᒑᓕᖕᓄᑦ 

ᕿᓚᓗᒐᕐᓄᑦ 2011-ᖑᑎᓪᓗᒍ ᒥᐊᓂᓯᔾᔪᑎᖃᕋᔭᕐᒪᖔᑕ ᐊᒻᒪ ᓯᕗᓂᒃᓴᒥ.  ᐃᓕᓴᖅᓯᓚᐅᖅᑐᑦ ᓴᓂᓕᕇᓂᒃ 

ᐱᓕᕆᔭᕆᐊᖃᕐᒪᑕ ᐊᑕᐅᑦᑎᒃᑯᑦ ᓴᓇᔭᐅᓂᖏᑦ ᑐᒑᓕᖕᓄᑦ ᕿᓚᓗᒐᖅᑕᐅᔪᓐᓇᖅᑐᑦ ᑲᑎᓐᖓᔪᑦ ᑭᒡᓕᖏᑦ - 

ᐃᓱᒪᓕᐅᕈᑕᐅᔭᕆᐊᖃᕐᓂᐊᕐᒥᔪᑦ ᐃᓄᐃᑦ ᓂᕿᒃᓴᕆᓂᐊᕐᓗᒋᑦ ᑐᒑᓕᖕᓄᑦ ᕿᓚᓗᒐᕈᓐᓇᖅᑕᖏᑦ, ᒪᓕᒡᓗᒋᑦ ᓄᓇᕗᒥ 

ᓄᓇᑖᕈᑎᓄᑦ ᐊᖏᖃᑎᒌᒍᑎᑦ ᓇᓴᐅᑎᖓ 5.6.25. 

 

ᐃᒪᕐᒥᐅᑕᓕᕆᔨᒃᑯᑦ ᑐᒃᓯᕋᐅᑎᓕᐅᖅᑐᑦ ᐊᐅᓚᑦᓯᔨᐅᖃᑕᐅᔪᑦ ᑎᒥᖁᑎᖏᑦ ᓴᖅᑭᑦᑎᖁᓪᓗᒋᑦ ᐱᔭᕆᐊᑭᒡᓕᑎᑦᓯᔨᑦ 

ᑲᑎᒪᔨᒋᓂᐊᖅᑕᖏᓐᓂᒃ ᓯᕗᓂᒃᓴᑦᑎᓐᓂ ᐊᑯᓂᐅᖏᑦᑐᖅ ᕿᒥᕐᕈᓇᖕᓂᐊᕐᒪᑕ ᒥᐊᓂᖅᓯᓂᕐᒧᑦ ᐃᓱᒪᒃᓴᖅᓯᐅᕈᑎᒃᓴᓂᒃ 

ᐱᓪᓗᒋᑦ ᑐᒑᓕᑦ ᕿᓚᓗᒐᐃᑦ ᒥᐊᓂᕆᔭᐅᔾᔪᑎᒃᓴᖏᓐᓄᑦ  ᐊᐅᔭᒃᑯᑦ ᓇᔪᖅᐸᒃᑕᖏᓐᓂ ᐊᒻᒪᓗ ᐅᓄᕐᓂᖏᑦ 

ᐱᖃᓯᐅᑎᓪᓗᒋᑦ.  ᐱᔾᔪᑎᖏᑦ ᐱᔭᕆᐊᑭᒡᓕᑎᑦᓯᔨᑦ ᑲᑎᒪᔨᖃᕐᓗᑎᒃ ᐅᖃᐅᓯᖃᕈᓐᓇᕐᓂᐊᕐᒪᑕ ᒥᐊᓂᖅᓯᓂᕐᒧᑦ 

ᐊᑐᓕᖁᔭᓕᐊᖑᔪᓂᒃ, ᐱᖃᓯᐅᑎᓪᓗᒋᑦ ᐊᑐᓕᖁᔭᓕᐅᖅᑕᐅᔪᑦ ᐊᖑᓇᓱᖕᓂᕐᒧᑦ ᒪᓕᒐᒃᓴᖏᑦ, ᓄᓇᓕᖕᓂ 

ᐃᓱᒪᒃᓴᖅᓯᐅᕈᑕᐅᓂᐊᕐᓗᓂ ᓄᓇᓕᖕᓄᑦ ᑐᓴᕋᓱᐊᕐᓗᑎᒃ ᐳᓚᕋᓕᖅᑎᓪᓗᒋᑦ.  ᑲᑎᒪᓂᖓᑦ ᑖᒃᑯᐊ 

ᐱᔭᕆᐊᑭᒡᓕᑎᑦᓯᔨᐅᔪᑦ ᓴᖅᑭᑕᐅᓯᒪᓕᖅᐳᖅ ᓄᓇᕗᑦ ᐅᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᓐᓄᑦ 

ᑲᑎᒪᓂᐊᕐᓗᑎᒃ ᐱᓇᓱᐊᕈᓯᖓᓂ ᒫᔾᔨ 28  ᑎᑭᓪᓗᒍ 31.  ᑕᒪᕐᒥᒃ ᓄᓇᕗᑦ ᐅᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐊᒻᒪᓗ 

ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦ ᐊᖏᖃᑎᒌᓚᐅᖅᑐᑦ ᐃᓚᐅᔪᒪᓪᓗᑎᒃ ᐃᒪᕐᒥᐅᑕᓕᕆᔨᒃᑯᑦ ᐳᓚᕋᓕᖅᐸᑕ 

ᑐᓴᕋᓱᐊᕐᓂᖃᕐᓗᑎᒃ  ᒪᓕᒃᓯᒪᓂᐊᖅᑐᑦ ᑖᒃᑯᐊ ᐱᔭᕆᐊᑭᒡᓕᑎᑦᓯᔨᐅᔪᑦ ᑲᑎᒪᓐᓂᖅᐸᑕ ᓯᕗᕐᖓᒍᑦ ᓄᓇᓕᖕᓄᑦ 



ᐳᓚᕋᓪᓗᑎᒃ ᑐᓴᕋᓱᐊᓚᐅᖏᓐᓂᖏᓐᓂ;  ᑕᐃᒪᐃᑦᑐᖃᓐᖏᑎᓪᓗᒍ, ᓄᓇᕗᑦ ᐅᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐊᒻᒪ 

ᓄᓇᕗᑦ ᑐᓐᖓᕕᒃᑯᑦ ᑎᒥᖓᑦ ᐸᒃᓇᒃᓯᒪᓂᐊᖏᑦᑐᑦ ᑐᑭᖃᓪᓚᕆᒃᑐᒃᑯᑦ ᑐᓴᕋᓱᐊᕐᓂᖃᕐᓂᐅᖏᒻᒪᑦ ᐃᓄᖕᓂᑦ. 

 

ᐃᒪᕐᒥᐅᑕᓕᕆᔨᒃᑯᑦ ᐱᓕᕆᕝᕕᖓᑦᑕ ᓴᖅᑭᑦᑐᒪᔭᖓᑦ ᑐᒑᓕᖕᓄᑦ ᕿᓚᓗᒐᕐᓄᑦ ᑐᓴᕋᓱᐊᕈᑎᖃᕐᓗᑎᒃ 

 

ᕖᕝᕗᐊᕆ 11th, 2011-ᖑᑎᓪᓗᒍ  ᐸᑉ ᓚᒻ, ᐃᒪᕐᒥᐅᑕᓕᕆᔨᒃᑯᑦ ᑐᑭᒧᐊᒃᑎᑦᓯᔨᖓᑦ ᕿᑎᐊᓄᑦ ᐅᑭᐅᖅᑕᖅᑐᕐᒥᐅᑦ 

ᑐᓂᓯᓚᐅᖅᑐᖅ ᓄᓇᕗᑦ ᐅᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ ᑎᒥᖓᓐᓄᑦ 

ᓯᕗᓪᓕᖅᐹᖅᓯᐅᑎᒥᒃ ᐸᕐᓇᐅᑎᖓᓐᓂᒃ ᐃᒪᕐᒥᐅᑕᓕᕆᔨᒃᑯᑦ ᓄᓇᓕᖕᓄᑦ ᑐᓴᕋᓱᐊᕐᓂᖃᕐᓗᑎᒃ 

ᐳᓚᕋᓐᓂᕆᓂᐊᖅᑕᖓᓐᓄᑦ.  ᑖᒃᑯᐊ ᓯᕗᓪᓕᖅᐹᖅᓯᐅᑎᐅᔪᑦ ᐸᕐᓇᐅᑎᐅᔪᑦ ᐅᖃᖅᓯᒪᔪᑦ ᐃᒪᕐᒥᐅᑕᓕᕆᔨᒃᑯᑦ 

ᐸᕐᓇᒃᓯᒪᓂᖏᓐᓂᒃ ᓄᓇᓕᖕᓄᑦ ᑐᓴᕋᓱᐊᕐᓂᖃᕐᓂᐊᕐᓂᖏᓐᓂᒃ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᓐᓂᑦ, 

ᐊᒡᒍᖅᑐᖅᓯᒪᓂᕐᒥ ᐅᒪᔪᓕᕆᔨᒃᑯᓐᓂᑦ, ᓄᓇᓕᖕᓂᑦ, ᐊᒻᒪᓗ ᐊᓯᖏᓐᓂᑦ ᐊᐅᓚᑦᓯᔨᐅᖃᑕᐅᔪᓂᑦ ᑐᒑᓕᖕᓄᑦ 

ᕿᓚᓗᒐᕐᓄᑦ.  ᐱᔾᔪᑎᒋᔭᖓᓕ ᑐᓴᕋᓱᐊᕐᓂᐅᑉ ᑐᓂᓯᖁᓪᓗᒋᑦ ᑐᓴᒐᒃᓴᓂᒃ ᐊᒻᒪ ᕿᓂᕐᓗᑎᒃ ᐃᓄᐃᑦ ᐃᓱᒪᒋᔭᖏᓐᓂᒃ 

ᑐᒑᓕᖕᓄᑦ ᕿᓚᓗᒐᕐᓄᑦ ᒥᐊᓂᖅᓯᔾᔪᑎᒃᓴᓄᑦ 2011-ᒥ ᐊᒻᒪ ᓯᕗᓂᒃᓴᑦᑎᓐᓂ ᐊᕐᕌᒍᓂ ᐊᒡᒋᖅᑐᓂ, 

ᐃᔨᒋᓂᖅᓴᐅᓗᑎᒃ ᐅᑯᓄᖓ: 

 ᓴᓇᓗᑎᒃ ᓄᐊᑕᐅᓯᒪᔪᓂᒃ ᑐᑭᓯᒪᔾᔪᑎᓂᒃ ᑐᒑᓕᑦ ᕿᓚᓗᒐᐃᑦ ᐅᓄᕐᓂᖏᓐᓂᒃ, ᐊᑐᕐᓗᑎᒃ ᐃᓄᐃᑦ 

ᖃᐅᔨᒪᔭᑐᖃᖏᓐᓂᒃ ᐊᒻᒪ ᖃᐅᔨᓴᖅᑎᕐᔪᐊᑦ ᑐᓴᒐᒃᓴᖁᑎᖏᓐᓂᒃ.  ᐃᒪᕐᒥᐅᑕᓕᕆᔨᒃᑯᑦ ᖃᐅᔨᓴᖅᑎᕐᔪᐊᖓᑦᑕ 

ᐅᖃᐅᔾᔨᒋᐊᕈᑎᖓᑦ ᑐᒑᓕᖕᓄᑦ ᕿᓚᓗᒐᕐᓄᑦ ᐅᖃᐅᑕᐅᓂᐊᖅᑐᖅ, ᐱᖃᓯᐅᑎᓗᒍ ᐊᑐᓕᖁᔭᓕᐊᖑᓚᐅᖅᑐᖅ 

ᒥᐊᓂᖅᓯᔾᔪᑕᐅᓂᐊᕐᓗᓂ ᕿᓚᓗᒐᕐᓂᒃ ᐊᐅᔭᒃᑯᑦ ᓇᔪᖅᐸᒃᑕᖏᓐᓂ. 

 ᒥᐊᓂᖅᓯᔾᔪᑎᓄᑦ ᐊᑐᓕᖁᔭᓕᐊᖑᔪᑦ ᐊᒃᑐᐊᓂᖃᖅᑐᑦ ᒪᕐᕉᖕᓂᒃ ᐱᐅᓯᐅᔫᖏᓂᒃ (ᐊᐅᔭᒃᑯᑦ ᕿᓚᓗᒐᐃᑦ 

ᓇᔪᒐᖏᑦ ᐊᒻᒪ ᐅᓄᕐᓂᕆᔭᖏᑦ), ᐃᓕᓴᖅᓯᓗᑎᒃ ᑭᓐᖒᒪᒃᓯᕐᒪᑕ ᐊᐅᓚᑦᓯᔨᐅᖃᑎᒌᒃᑐᑦ 

ᐃᖅᑲᓇᐃᔭᖃᑎᒌᒋᐊᖃᕐᓂᖏᓐᓂᒃ ᐱᓂᖅᓴᐅᓗᑎᒃ ᓴᓇᑦᑎᐊᖁᓪᓗᒋᑦ ᒥᐊᓂᖅᓯᓂᕐᒧᑦ ᐊᑐᓕᖁᔭᓕᐊᓂᒃ 

ᐊᐅᔭᒃᑯᑦ ᕿᓚᓗᒐᐃᑦ ᓇᔪᒐᖓᓐᓂ ᐱᐅᓯᐅᓂᐊᖅᑐᒧᑦ. 

 ᐃᖏᕐᕋᓂᖓ ᐊᒃᑐᐊᓂᖃᖅᑐᖅ ᐃᒪᕐᒥᐅᑕᓕᕆᔨᒃᑯᑦ ᑲᒪᒋᔭᒃᓴᖏᓐᓂ ᐊᑖᒍᑦ CITES ᐱᓪᓗᒋᑦ 

ᑐᓂᓯᖃᑦᑕᕐᓂᕐᒧᑦ ᑲᓇᑕᐅᑉ ᓯᓚᑖᓄᕈᓐᓇᐅᑎᓂᒃ ᕿᓚᓗᒐᐃᑦ ᑐᒑᖏᓐᓄᑦ ᐊᒻᒪᓗ ᕿᓚᓗᒐᐅᑉ 

ᑭᓱᑯᑦᑎᕕᓂᖏᓐᓄᑦ 

 

ᐃᓚᐅᖃᑕᐅᔪᑦ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖏᑦ, ᐊᒡᒍᖅᑐᖅᓯᒪᓂᕐᒥ ᐆᒪᔪᓕᕆᔨᑦ ᑎᒥᖁᑎᖏᑦ, ᐃᓐᓇᐃᑦ 

ᐊᒻᒪ ᓄᓇᖃᖃᑕᐅᔪᑦ ᑎᓕᐅᖅᑕᐅᓂᐊᖅᑐᑦ ᑐᓂᓯᖁᔭᐅᓗᑎᒃ ᓄᓇᓕᖏᓐᓂ ᑐᓴᒐᒃᓴᖁᑎᖏᓐᓂᑦ ᐊᒻᒪ 

ᖃᐅᔨᒪᔭᑐᖃᖏᓐᓂᒃ ᐃᓱᒪᒃᓴᖅᓯᐅᕈᑕᐅᑎᓪᓗᒍ ᖃᓄᖅ ᐊᐅᓚᑦᓯᔨᐅᖃᑎᒌᑦ ᒥᐊᓂᖅᓯᔭᕆᐊᖃᕐᒪᖔᑕ ᕿᓚᓗᒐᕐᓂᒃ 

ᑐᒑᓕᖕᓂᒃ.  ᑐᓴᒐᒃᓴᑦ ᓄᐊᑕᐅᔪᑦ ᑕᐃᑦᓱᒪᓂ ᑐᓴᕋᓱᐊᕐᓂᖃᕐᓗᑎᒃ ᑲᑎᒪᑲᑕᒃᑎᓪᓗᒋᑦ ᐱᖃᓯᐅᔾᔭᐅᓂᐊᖅᐳᑦ 

ᑐᓴᒐᒃᓴᖁᑎᖏᓐᓄᑦ ᐃᒪᕐᒥᐅᑕᓕᕆᔨᒃᑯᑦ ᑐᓂᔭᐅᓂᐊᖅᑐᑦ ᓄᓇᕗᑦ ᐅᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ 

ᐃᓱᒪᒃᓴᖅᓯᐅᕈᑕᐅᓂᐊᕐᒪᑕ ᓇᓕᐊᖕᓂᒃ ᒥᐊᓂᖅᓯᔾᔪᑎᒥᒃ ᐊᑐᕐᓂᐊᕐᒪᖔᑕ (ᓲᕐᓗ ᐅᓄᕐᓂᖏᓐᓄᑦ ᐅᕝᕙᓗ ᐊᐅᔭᒃᑯᑦ 

ᕿᓚᓗᒐᐃᑦ ᓇᔪᒐᖏᓐᓂ). 

 

ᑐᒃᓯᕋᐅᑕᐅᔪᖅ ᓄᓇᓕᖕᓄᑦ ᐳᓚᕋᓪᓗᑎᒃ ᑐᓴᕋᓱᐊᕐᓂᖃᕐᓂᐊᕐᓂᖓᑦ ᐱᖃᓯᐅᔾᔨᓯᒪᕗᖅ ᐅᑭᐅᖅᑕᖅᑐᕐᒥᐅᑦ 

ᕿᑎᐊᓂᕐᒥᐅᓄᑦ (ᓇᐅᔮᓄᑦ, ᑯᒑᕐᕈᖕᒧᑦ, ᖃᐅᓱᐃᑦᑐᕐᒧᑦ, ᐃᒃᐱᐊᕐᔪᖕᒧᑦ, ᒥᑦᑎᒪᑕᓕᖕᒧᑦ ᐊᒻᒪ ᕿᑭᖅᑕᕐᔪᐊᕐᒧᑦ) 

ᐱᒋᐊᕐᓗᒋᑦ ᐄᑉᐳ 27-ᒥᑦ ᑎᑭᓪᓗᒍ ᒪᐃ 5, 2011, ᐊᒻᒪᓗ ᐱᖃᓯᐅᔾᔨᓂᐊᖅᑐᑦ ᑭᒡᒐᖅᑐᖅᑎᐅᔪᓂᑦ 22-ᓂᒃ ᓄᓇᕗᑦ 

ᓄᓇᓕᖁᑎᖏᓐᓂᑦ ᒫᓐᓇᐅᔪᖅ ᕿᓚᓗᒐᕋᓱᐊᖃᑦᑕᖅᑐᑦ ᑐᒑᓕᖕᓂᒃ ᓄᓇᕗᑦ ᐃᓗᐊᓂ.  ᐃᒪᕐᒥᐅᑕᓕᕆᔨᒃᑯᑦ 

ᐊᑭᓕᖅᓯᓂᐊᖅᑐᑦ ᐊᐅᓪᓚᐅᑎᓄᑦ ᐊᒻᒪᓗ ᑲᑎᒪᔨᐅᔾᔪᓯᐊᓄᑦ ᐊᑭᖏᓐᓂᒃ ᐊᒡᒍᖅᑐᖅᓯᒪᓂᕐᒥ ᐅᒪᔪᓕᕆᔨᑦ 

ᑎᒥᖁᑎᖏᑕ ᐊᒻᒪᓗ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖏᑕ ᑲᑎᒪᔭᖅᑐᖅᑎᑕᖏᓐᓂᒃ, ᐊᒻᒪ ᑲᑎᒪᓂᕐᓄᑦ 

ᐸᕐᓇᒍᑕᐅᔪᓄᑦ ᐊᑐᓂ 6-ᖑᔪᓂ ᓄᓇᓕᖕᓂ ᑲᑎᒪᕝᕕᐅᓂᐊᖅᑐᓂ.  ᐃᒪᕐᒥᐅᑕᓕᕆᔨᒃᑯᑦ ᓴᓐᖏᔪᒃᑯᑦ ᑎᓕᐅᕆᕗᑦ 

ᑭᒡᒐᖅᑐᖅᑎᐅᔪᑦ ᓄᓇᕗᑦ ᑐᓐᖓᕕᒃᑯᑦ ᑎᒥᖓᓐᓂᑦ ᐊᒻᒪ ᓄᓇᕗᑦ ᐅᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓂᑦ 

ᐃᓚᐅᖁᔨᓪᓗᑎᒃ, ᓯᕗᒧᐊᑦᑎᐊᖁᓪᓗᒋᑦ ᐃᓘᓐᓇᖏᑦ ᑎᒥᐅᔪᑦ ᑭᒡᒐᖅᑐᖅᑕᐅᓂᖏᑦ ᑲᑎᒪᓂᕐᒥ ᐅᖃᐅᓯᖃᖅᑎᓪᓗᒋᑦ. 

 

 

 

 



ᓄᓇᕗᑦ ᑐᓐᖓᕕᒃ ᑎᒥᖓᑦ ᑐᓴᕋᓱᐊᕐᓂᖃᕐᓂᕐᒧᑦ ᐸᕐᓇᐅᑎ ᕿᒥᕐᕈᔭᐅᓂᖓ 

 

ᓄᓇᕗᑦ ᑐᓐᖓᕕᒃ ᑎᒥᖓᑦ ᕿᒥᕐᕈᓇᓚᐅᖅᑐᑦ ᐃᒪᕐᒥᐅᑕᓕᕆᔨᒃᑯᑦ ᐳᓚᕋᓪᓗᑎᒃ ᑐᓴᕋᓱᐊᕐᓂᖃᕐᓂᕐᒧᑦ 

ᐸᕐᓇᐅᑎᖓᓐᓂᒃ ᖃᐅᔨᒋᐊᕐᖢᑎᒃ ᖃᓄᑎᒋ ᓄᓇᓕᐅᔪᑦ ᑐᓴᕋᓱᐊᕐᕕᐅᓂᐊᕐᒪᖔᑕ, ᐸᕐᓇᒃᑕᐅᓯᒪᔪᑦ ᒪᓕᒡᓗᒋᑦ, 

ᑖᒃᑯᐊᓗ ᓈᒻᒪᒋᔭᐅᓪᓗᑎᒃ ᑭᐅᔾᔪᑎᒋᔭᐅᓂᐊᕐᓂᖓᓂᒃ ᑐᓴᖅᑕᐅᔭᕆᐊᖃᖅᑐᓄᑦ ᑐᒑᓕᖕᓄᑦ ᕿᓚᓗᒐᕐᓄᑦ 

ᒥᐊᓂᖅᓯᔾᔪᑕᐅᓂᐊᖅᑐᓄᑦ ᓄᓇᕗᑦ ᐃᓗᐊᓂ; ᒫᔾᔨ 2, 2011-ᖑᑎᓪᓗᒍ ᐃᒪᐃᑦᑐᒥᒃ ᑭᐅᔾᔪᑎᖃᓚᐅᖅᑐᑦ. 

 

: ᓄᓇᕗᑦ ᑐᓐᖓᕕᒃ ᑎᒥᖓᑦᑕ ᐃᖅᑲᓇᐃᔭᖅᑎᖓᑦ ᑐᓴᖅᑎᑦᑎᓪᓗᑎᒃ ᐅᓄᓗᐊᖏᑦᑐᓂᒃ ᐊᒡᒍᖅᑐᖅᓯᒪᓂᕐᒥ 

ᐅᒪᔪᓕᕆᔨᑦ ᑎᒥᖏᓐᓂᒃ ᐊᒻᒪ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖁᑎᖏᓐᓂᑦ ᓂᓪᓕᕐᕕᒃᓴᖃᕐᒪᖔᑕ ᑕᒪᒃᑮᖕᓄᑦ 

ᑐᒑᓕᖕᓄᑦ ᕿᓚᓗᒐᕐᓄᑦ ᐱᔾᔪᑕᐅᔪᓄᑦ ᐊᒻᒪ ᐸᕐᓇᐅᑕᐅᓯᒪᔪᒧᑦ ᐳᓚᕋᓪᓗᑎᒃ ᑐᓴᕋᓱᐊᕐᓂᐅᓂᐊᖅᑐᒧᑦ.  ᐅᑯᐊ 

ᐅᖃᐅᑕᐅᓚᐅᖅᑐᑦ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑎᒥᖏᓐᓄᑦ: 

 ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᖃᐅᔨᒪᑐᐃᓐᓇᖅᑐᑦ ᐃᒪᕐᒥᐅᑕᓕᕆᔨᒃᑯᑦ ᓇᓗᓇᐃᖅᓯᓇᓱᐊᕐᒪᑕ ᒪᕐᕉᖕᓂᒃ 

ᓇᔪᒐᐅᔫᖕᓂᒃ ᑐᒑᓕᖕᓄᑦ ᕿᓚᓗᒐᕐᓄᑦ, ᐊᒻᒪ ᖃᐅᔨᒪᖏᑦᑐᑦ ᖃᐅᔨᓴᖅᑎᒻᒪᕆᑦ ᐅᖃᐅᔾᔨᒋᐊᕈᑎᖓᑦ 

ᐃᓱᒪᒃᓴᖅᓯᐅᕈᑕᐅᖁᓪᓗᒍ ᑲᑎᓐᖓᔪᑦ ᐅᒪᔪᖅᑕᐅᔪᓐᓇᖅᑐᑦ ᑭᒡᓕᒃᓴᖏᑕ ᐅᓄᕐᓂᖏᓐᓂᒃ ᑐᒑᓕᑦ 

ᕿᓚᓗᒐᕐᓄᑦ ᐊᑐᖅᑕᐅᓗᑎᒃ ᐊᐅᔭᒃᑯᑦ ᓇᔪᒐᕆᕙᒃᑕᖏᓐᓂ; 

 ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ ᑐᒃᓯᕋᖅᑐᑦ ᐃᒪᕐᒥᐅᑕᓕᕆᔨᒃᑯᑦ ᑐᓴᕋᓱᐊᖁᓪᓗᒋᑦ ᐊᑐᓂ ᓄᓇᓕᖕᓂ 

ᑐᒑᓕᖕᓂᑦ ᕿᓚᓗᒐᕋᓱᐊᖅᐸᒃᑐᓂᑦ; 

 ᒫᓐᓇᕋᑖᖑᓚᐅᖅᑐᖅ ᒪᓕᒐᓕᐅᓚᐅᖅᓯᒪᖕᒪᑕ ᓂᐅᕐᕈᑕᐅᓂᖏᑦ ᕿᓚᓗᒐᐃᑦ ᑐᒑᖏᑦ ᑕᒪᓐᓇᓗ 

ᓂᕆᐅᒋᔭᐅᓚᐅᖏᑦᑐᑦ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᖏᓐᓄᑦ, ᑕᐃᒃᑯᐊ ᕿᓚᓗᒐᕋᓱᐊᖃᑦᑕᖅᓯᒪᓕᕐᒪᑕ 

ᑐᖓᐅᑦᑎᓪᓗᑎᒃ ᑰᑕᓂᒃ - ᖃᐅᔨᒪᑦᑎᐊᓚᐅᖏᑦᑐᑦ ᑭᓱ ᐊᓯᔾᔨᕐᓂᕐᒪᖔᑦ. 

 

ᐃᓚᖏᓪᓗᒋᑦ ᐅᖃᐅᑕᐅᔪᓄᑦ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᓐᓄᑦ, ᓄᓇᕗᑦ ᑐᓐᖓᕕᒃᑯᑦ ᐃᒪᐃᑦᑐᓂᒃ 

ᐊᑐᓕᖁᔭᓕᐅᖅᓯᒪᕗᑦ: 

 ᒫᓐᓇᐅᔪᖅ ᐳᓚᕋᓪᓗᑎᒃ ᑐᓴᕋᓱᐊᕐᓂᐅᔪᒧᑦ ᐸᕐᓇᐅᑎᐅᔪᖅ ᒪᓕᒡᓗᒍ ᑲᑎᒪᖃᑦᑕᕋᔭᕐᒪᑕ ᓄᓇᓕᖕᓂ 6-

ᖑᔪᓂ ᐅᓪᓗᕐᒧᑦ ᐊᑕᐅᓯᕐᒧᑦ ᑖᓐᓇᓗ ᕿᓚᒻᒥᐅᓗᐊᕆᔭᐅᓪᓗᓂ ᑐᓴᕋᓱᐊᕐᓂᖃᕐᓂᐊᖅᑎᓪᓗᒋᑦ 

ᐊᒃᑐᖅᑕᐅᓯᒪᔪᓂ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᓐᓂ ᐊᒻᒪᓗ ᐊᒡᒍᖅᑐᖅᓯᒪᓂᕐᒥ ᐅᒪᔪᓕᕆᔨᑦ 

ᑎᒥᖁᑎᓐᖏᓄᑦ; 

 ᑲᑎᒪᒐᔭᖅᑐᑦ ᐊᑐᓂ ᓄᓇᓕᖕᓂ ᐊᒃᑐᖅᑕᐅᓯᒪᔪᓂ ᐊᓯᔾᔨᖅᑕᐅᒐᓱᐊᖅᑐᓄᑦ ᑐᒑᓕᖕᓂᒃ ᕿᓚᓗᒐᓕᕆᓂᕐᒧᑦ 

ᒥᐊᓂᖅᓯᔾᔪᑎᓄᑦ ᓄᓇᕗᒥ;  

 ᐃᓘᓐᓇᖏᑦ ᐊᑑᑎᖃᖅᑐᑦ ᑐᓴᒐᒃᓴᑦ ᐊᒃᑐᐊᓂᖃᖅᑐᑦ ᒥᐊᓂᕆᔭᐅᓂᖏᓐᓄᑦ ᑐᒑᓕᑦ ᕿᓚᓗᒐᑦ ᐊᒻᒪ 

ᓂᐅᕐᕈᑕᐅᖃᑦᑕᕐᓂᖏᑦ ᕿᓚᓗᒐᐅᑉ ᑭᓱᑯᑦᑎᕕᓂᖏᑦ ᑐᓂᔭᐅᖁᓪᓗᒋᑦ ᓄᓇᓕᖕᓂ ᐊᖑᓇᓱᒃᑐᓕᕆᔨᒃᑯᑦ 

ᑎᒥᖏᓐᓄᑦ ᐊᒻᒪ ᐊᒡᒍᖅᑐᖅᓯᒪᓂᕐᒥ ᐅᒪᔪᓕᕆᓂᕐᒧᑦ ᑎᒥᖁᑎᖏᓐᓄᑦ ᐃᓄᒃᑎᑑᖓᓕᕐᓗᑎᒃ ᓯᕗᕐᖓᒍᑦ 

ᑲᑎᒪᒋᐊᓚᐅᖏᓐᓂᖏᓐᓂ ᓄᓇᓕᖕᓂ; ᐊᒻᒪ 

 ᐱᕕᖃᖅᑎᑕᐅᑦᓯᐊᕐᓗᑎᒃ ᐳᓚᕋᓪᓗᑎᒃ ᑐᓴᕋᓱᐊᕐᓂᖃᓚᐅᖏᓐᓂᖏᓐᓂᒃ ᐃᓄᐃᑦ, ᓄᓇᓕᖕᓂ 

ᐊᖑᓇᓱᒃᑐᓕᕆᔨᒃᑯᑦ ᐊᒻᒪ ᐊᒡᒍᖅᑐᖅᓯᒪᓂᕐᒥ ᐅᒪᔪᓕᕆᔨᑦ ᑎᒥᖏᑦ ᐸᕐᓇᒍᓐᓇᕐᓂᐊᕐᒪᑕ 

ᑭᐅᔾᔪᑎᒃᓴᕆᓂᐊᖅᑕᖏᓐᓂᒃ ᒥᐊᓂᖅᓯᔾᔪᑎᒃᓴᓄᑦ ᐊᑐᒐᒃᓴᓄᑦ ᓇᓕᕌᕈᑎᖏᓐᓄᑦ ᐊᒻᒪ 

ᓂᐅᕐᕈᑕᐅᖃᑦᑕᕐᓂᖏᓐᓄᑦ ᐃᓱᒪᒃᓴᖅᓯᐅᕈᑎᒃᓴᑦ ᑐᓂᔭᐅᓗᑎᒃ; 

 

ᐊᑐᓕᖁᔭᓕᐊᑦ: ᓄᓇᕗᑦ ᐅᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᐃᓚᐅᓗᑎᒃ ᐸᕐᓇᒍᑕᐅᓯᒪᔪᒧᑦ 

ᓄᓇᓕᖕᓄᑦ ᐳᓚᕋᓪᓗᑎᒃ ᑐᓴᕋᓱᐊᕐᓂᒃᓴᒧᑦ ᓈᓚᒋᐊᖅᓯᒪᓗᑎᒃ ᐱᓕᕆᖃᑎᒋᔭᐅᓗᑎᒡᓗ ᓄᓇᓕᖕᓂ 

ᐊᖑᓇᓱᒃᑐᓕᕆᔨᒃᑯᑎᑦ ᑎᒥᖏᑦ ᐊᒻᒪ ᓄᓇᓕᖕᒥᐅᑦ, ᐊᒻᒪ ᑐᓴᕋᓱᐊᕐᓗᑎᒃ ᓇᖕᒥᓂᖅ ᐃᓱᒪᒋᔭᐅᔪᓂᒃ ᐊᒻᒪ 

ᐃᓱᒫᓗᒍᑕᐅᔪᓂᒃ ᓯᕗᓂᒃᓴᒥ ᒥᐊᓂᖅᓯᔾᔪᑎᒃᓴᓂᒃ ᕿᓚᓗᒐᕐᓄᑦ ᑐᒑᓕᖕᓄᑦ ᓄᓇᕗᒥ.  ᑕᐃᒪᓐᓇᓗ ᐃᓚᐅᑎᓪᓗᒋᑦ 

ᒪᓕᒐᖃᕐᓗᑎᒃ ᐃᒪᕐᒥᐅᑕᓕᕆᔨᒃᑯᑦ, ᓄᓇᕗᑦ ᑐᓐᖓᕕᒃᑯᑦ ᐊᒻᒪ ᓄᓇᕗᑦ ᐅᒪᔪᓕᕆᔨᕐᔪᐊᑦ ᐃᖅᑲᓇᐃᔭᖅᑎᖏᑦ 

ᑲᑎᒪᓗᑎᒃ ᓯᕗᕐᖓᒍᑦ ᓄᓇᓕᖕᓄᑦ ᐳᓚᕋᓚᐅᖏᓐᓂᖏᓐᓂ ᐅᖃᐅᑕᐅᖁᓪᓗᒋᑦ ᒥᐊᓂᖅᓯᓂᕐᒧᑦ ᐊᑐᓕᖁᔭᓕᐊᖑᔪᑦ 

ᐱᓪᓗᒋᑦ ᐊᖑᓇᓱᖕᓂᕐᒧᑦ ᒪᓕᒐᐃᑦ ᐊᑐᖅᑕᐅᒐᔭᖅᑐᑦ ᒥᐊᓂᖅᓯᔾᔪᑎᓕᐊᖑᔪᒪᔪᑉ ᐊᐅᓚᓂᖏᓐᓄᑦ ((ᑐᒃᓯᕋᖅᐳᑦ 

ᐱᓇᓱᐊᕈᓯᖓᓂ ᒫᔾᔨ 28th – 31st), ᐅᕝᕙᓗ ᐃᒪᕐᒥᐅᑕᓕᕆᔨᒃᑯᑦ ᑐᓂᓯᓗᑎᒃ ᑐᒃᓯᕋᖅᑕᐅᓯᒪᔪᓂᒃ ᑐᓴᒐᒃᓴᓂᒃ 

ᐃᒪᕐᒥᐅᑕᓕᕆᔨᒃᑯᑦ ᒥᐊᓂᖅᓯᓂᕐᒧᑦ ᐊᑐᓕᖁᔭᓕᐊᖏᓐᓂᒃ ᑐᒃᓯᕋᖅᑕᐅᓯᒪᔪᓂ ᒪᕐᕈᐊᖅᑎ ᑎᑎᖅᑲᓄᑦ 



ᐃᒪᕐᒥᐅᑕᓕᕆᔨᒃᑯᓐᓄᑦ ᑐᕌᖓᔪᓂ ᐅᓪᓗᖃᖅᑐᑦ ᔮᓐᓄᐊᕆ 19th, 2011 ᐊᒻᒪ ᒫᔾᔨ 4th, 2011-ᖑᑎᓪᓗᒍ. ᓄᓇᕗᑦ 

ᐅᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᐃᓱᒪᕗᑦ ᐱᕕᖃᖏᑉᐸᑕ ᐅᖃᐅᓯᖃᕐᓂᕐᒥᒃ ᐅᕝᕙᓗ ᕿᒥᕐᕈᓂᕐᒥᒃ 

ᐃᒪᕐᒥᐅᑕᓕᕆᔨᒃᑯᑦ ᐊᑐᓕᖁᔭᓕᐊᖏᓐᓂᒃ, ᓄᓇᕗᑦ ᐅᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐃᓚᐅᔪᓐᓇᖃᔭᐃᖏᑦᑐᑦ 

ᑐᑭᖃᑦᓯᐊᖅᑐᒥᒃ ᑐᓴᕋᓱᐊᕐᓂᖃᕈᓐᓇᕋᔭᖏᒻᒪᑕ ᐃᓄᖕᓂᑦ. 

 

ᐆᒃᑐᕋᐅᑦ ᐱᖁᔨᕗᖔᕈᑎᒃᓴᖅ: “ᐱᒋᐊᖅᑎᖅᑎᑦᓯᕗᖓ ᓄᓇᕗᑦ ᐅᒪᔪᓕᕆᔨᕐᔪᐊᑦ ᑲᑎᒪᔨᖏᑦ ᐊᖏᖅᓯᖁᓪᓗᒋᑦ 

ᐃᓚᐅᓂᐊᕐᓂᖏᓐᓂᒃ ᓄᓇᕗᑦ ᐅᒪᔪᓕᕆᔨᕐᔪᐊᑦ ᑲᑎᒪᔨᖏᑕ ᐃᖅᑲᓇᐃᔭᖅᑎᖏᑦ ᓄᓇᓕᖕᓂ ᐳᓚᕋᓪᓗᑎᒃ 

ᑐᓴᕋᓱᐊᕐᓂᖃᖅᑎᓪᓗᒋᑦ ᑐᒑᓕᑦ ᕿᓚᓗᒐᐃᑦ ᒥᐊᓂᕆᔭᐅᓂᖏᓐᓄᑦ, ᒪᓕᒡᓗᒍ ᐃᒪᕐᒥᐅᑕᓕᕆᔨᒃᑯᑦ ᐊᖏᖅᐸᑕ 

ᒪᕐᕉᖕᓄᑦ ᐅᓪᓘᖕᓄᑦ ᑲᑎᒪᖁᓪᓗᒋᑦ ᐱᔭᕆᐊᑭᒡᓕᑎᑦᓯᔨᐅᔪᑦ ᐱᖃᑎᒋᔭᐅᓗᑎᒃ ᓄᓇᕗᑦ ᐅᒪᔪᓕᕆᔨᕐᔪᐊᑦ ᑲᑎᒪᔨᖏᑕ 

ᐊᒻᒪᓗ ᓄᓇᕗᑦ ᑐᓐᖓᕕᒃ ᑎᒥᖁᑎᖓᑦᑕ ᐃᖅᑲᓇᐃᔭᖅᑎᖏᑦ ᐅᖃᐅᑕᐅᔪᓐᓇᕐᓂᐊᕐᒪᑕ ᒥᐊᓂᖅᓯᓂᕐᒧᑦ 

ᐊᑐᓕᖁᔭᓕᐊᖑᔪᑦ, ᐅᕝᕙᓘᓐᓃᑦ ᑐᓂᔭᐅᓗᑎᒃ ᐅᓂᒃᑳᑦ ᐊᑐᓕᖁᔭᓕᐊᕆᔭᐅᓯᒪᔪᑦ ᐃᒪᕐᒥᐅᑕᓕᕆᔨᒃᑯᓐᓄᑦ, 

ᓯᕗᕐᖓᒍᑦ ᑐᓴᕋᓱᐊᕐᓂᖃᕐᓗᑎᒃ ᐳᓚᕋᒋᐊᓚᐅᖏᓐᓂᖏᓐᓂ.” 

 

ᑐᓴᕋᓱᐊᕐᕕᐅᔪᑦ:   ᕌᐳᑦ ᑭᑦ, ᑐᑭᒧᐊᒃᑎᑦᓯᔨ ᐅᒪᔪᓕᕆᓂᕐᒧᑦ; ᐋᑕᒻ ᓯᓇᐃᑦᒥᓗ, ᐅᒪᔪᐃᑦ ᖃᐅᔨᓴᖅᑕᐅᓂᖏᓐᓄᑦ 

ᒥᐊᓂᖅᓯᔨ 

 

ᑎᑎᕋᖅᑐᖅ:   ᓕᐊᔅᓕ ᕙᐅᕈ, ᐅᒪᔪᐃᑦ ᖃᐅᔨᓴᖅᑕᐅᓂᖏᓐᓄᑦ ᒥᐊᓂᖅᓯᔨ 

 

ᐅᓪᓗᐊ:   ᒫᔾᔨ 4th, 2011 


